
Proposta għal regolament
Artikolu 22a (ġdid)

Test propost mill-Kummissjoni Emenda

Artikolu 22a
Investigazzjoni tal-konċentrazzjonijiet tas-
suq tal-midja
1. Fin-nuqqas ta’ tweġiba jew meta r-
raġunijiet mogħtija mill-awtorità 
regolatorja nazzjonali kompetenti skont l-
Artikolu 22(2) jitqiesu mhux sodisfaċenti, 
jew fuq talba tal-Parlament Ewropew, jew 
wara rakkomandazzjoni mill-Bord, jew 
fuq inizjattiva tagħha stess, il-
Kummissjoni tista’ twettaq investigazzjoni 
ta’ konċentrazzjoni tas-suq tal-midja biex 
teżamina jekk tali konċentrazzjoni 
tirriskjax serjament li taffettwa l-
indipendenza, il-pluralità u l-libertà tal-
midja. Il-Kummissjoni għandha 
tikkonkludi l-investigazzjoni fi żmien 6 
xhur. Meta s-sejbiet tal-investigazzjoni 
juru li konċentrazzjoni tas-suq tal-midja 
tkun kisret l-obbligi stabbiliti f’dan ir-
Regolament u li hemm riskju ċar li l-
indipendenza, il-pluralità u l-libertà tal-
midja jiġu mminati serjament, il-
Kummissjoni tista’, permezz ta’ deċiżjoni, 
tirrikjedi li l-impriżi u l-assoċjazzjonijiet 
tal-impriżi li huma parti mill-
konċentrazzjoni tas-suq tal-midja 
kkonċernata jtemmu tali ksur. Għal dak 
il-għan, il-Kummissjoni tista’ timponi 
fuqhom kwalunkwe rimedju ta’ mġiba jew 
strutturali li jkun proporzjonat għall-ksur 
u li jkun meħtieġ li jintemm.

2. Ir-rimedji imposti f’konformità mal-
paragrafu 1 ta’ dan l-Artikolu jistgħu 
jinkludu l-projbizzjoni, matul perjodu 
limitat, li l-impriżi jew l-assoċjazzjonijiet 
tal-impriżi li jkunu parti mill-
konċentrazzjoni tas-suq tal-midja li tkun 
qed tiġi investigata jibqgħu jew jidħlu 
f’konċentrazzjoni ulterjuri tas-suq tal-
midja. Il-Kummissjoni għandha 
tirrieżamina regolarment ir-rimedji li 
timponi u għandha tkun intitolata li 
timmodifikahom jekk issib li mhumiex 
effettivi.
3. Konċentrazzjoni tas-suq tal-midja 
għandha titqies li tista’ tkun ta’ riskju 
serju għall-indipendenza, il-pluralità u l-
libertà tal-midja meta ma tkunx 
ikkonformat mal-obbligi stabbiliti f’dan 
ir-Regolament u meta l-opinjonijiet ta’ 
konċentrazzjonijiet maħruġa mill-Bord 
jew mill-Kummissjoni skont l-Artikolu 22 
ta’ dan ir-Regolament jikkonkludu li jkun 
hemm riskju potenzjali għall-
indipendenza, il-pluralità u l-libertà tal-
midja. Għall-finijiet tal-investigazzjoni 
tagħha, il-Kummissjoni għandha tqis il-
proċeduri mnedija skont l-Artikolu 7 tat-
TUE u l-konformità mal-impenji 
meħtieġa mill-awtoritajiet regolatorji 
nazzjonali skont l-Artikolu 21(6a).
4. Matul l-investigazzjoni ta’ 
konċentrazzjoni tas-suq tal-midja 
kkonċernata, il-Kummissjoni tista’ 
testendi t-tul ta’ żmien tal-investigazzjoni 
tagħha, fejn neċessarju, sa 6 xhur. Il-
Kummissjoni għandha tinforma lill-
Parlament Ewropew u lill-Kunsill dwar 
tali estensjonijiet.

